
				এই পাতাটির মুদ্রণ সংশোধন করা প্রয়োজন। 
እb”8 আর্য্যবর্ত্ত । ৩য় বর্ম-৩য় সংখ্যা ।
ম্যালেরিয়া ও তাহার প্রতিকার।
এক্ষণে আমরা আমাদের প্রবন্ধের দ্বিতীয় অংশে উপনীত হইলামু, অর্থাৎ দেশমধ্যে ম্যালেরিয়া বর্ত্তমান থাকিলে, কি প্রকারে অপেক্ষাকৃত সুস্তভাবে জীবন যাপন করা যাইতে পারে, ইহাই এখন আমাদের আলোচ্য বিষয় । এই বিষয়ের আলোচনাকে আমরা সুবিধার জন্য তিনটি ভাগে বিভক্ত করিব ।
(ক) যাহাতে মশকে কামড়াইতে না পারে, তাহার চেষ্টা ।
(খ ) ম্যালেরিয়া হইলে যাহাতে সত্বর রোগমুক্ত হইতে পারা যায়, তদ্রুপ চিকিৎসার বাবস্থা ।
( গা ) শরীরকে এরূপভাবে শিক্ষিত করা, যাহাতে উহার রোগ হইতে অব্যাহতি লাভ করিবার মত অবস্থা জন্মে ।
(ক) মশক নিবারণের জন্য নানাবিধ উপদেশ দেওয়া হইয়াছে। মশারী ব্যবহার না করিয়া নিদ্রা যাইবে না ; গৃহস্থলী পরিচ্ছন্ন রাখবে ; ঘরের সর্বস্থান ঝাঁট দিবে কিম্বা ঝাড়িবে ; গৃহের যে সকল স্থানে কোনরূপ ঝাড়পোছ হয় না, সেই সকল স্থানে মশকরা আশ্রয় লইয়া থাকে। সন্ধাকালে গৃহে ধুম দিবার প্রথাটি ভাল ; ধূমের গন্ধে মশক গৃহ হইতে পলাইয়া যায়। গৃহের জানালা ও দরজা মশকনিবারণকারী জাল দিয়া ঢাকিবার পরামর্শ অনেক দিয়াছেন। জামা প্রভৃতি গাত্রে দিবে। আমাদের ধুতি অপেক্ষ। পায়জামা, বোধ হয়, মশাকনিবারণের পক্ষে অধিকতর উপযোগী । মশাকসন্ধুল স্থানে মলমূত্র ত্যাগ করিতে যাইৱে না। খুব প্রচুষে কিম্বা সন্ধ্যাকালে বাহির হইবে না, কারণ ঐ সময় মশকরা শিকার অন্বেষণে বাহির হয়। DBDBBDB BDBDBD DB DBDB DBiDS DBDDDDS DBSBDBBD DBBBS সন্ধুল দেশে তামাক-সেবন হিতকর । রাশুনের গন্ধে মশক কতকটা দূরে স্বায় । যাহারা মান করে না, তাহাদিগের শরীরের ত্বকের উপরিভাগে পুরু মৃত চর্ম্মের স্তর থাকে বলিয়া মশকগণ তাহাদিগকে ভাল করিয়া কামড়াইতে পারে না । অস্নাত ব্যক্তিদিগের অধিক জ্বর না হইবার উহা অন্যতম কারণ । ইটালী প্রভৃতি দেশের ম্যালেরিয়াসস্কুল-স্থানবাসী দিগকে আপাদমস্তক বস্ত্রাবৃত করিয়া মুখটিকে পর্য্যন্ত মশকনিবারণকারী জালের দ্বারা আবৃত করিজে পরামর্শ দেওয়া হইয়াছে ।

